
GOUVÈNÈ HOCHUL ANONSE 15 NOUVO KOMINOTE KI SÈTIFYE ENTÈLIJAN FAS 
AK KLIMA PANDAN SEMÈN LATÈ A   

  
750,000 dola disponib pou minisipalite New York yo pou veyikil zewo emisyon  

  
Aksyon ak pwojè lokal yo sipòte efò pou atenn sib Lwa sou Lidèchip Klimatik ak 

Pwoteksyon Kominotè a  
  

10yèm Anivèsè Pwogram Sètifikasyon pou Kominote Entelijan fas ak Klima a  
  
  

Pandan Semèn Latè a, Gouvènè Kathy Hochul te anonse jodi a dènye faz pou 
kominote yo atenn sètifikasyon nan kad pwogram Kominote Entèlijan fas ak Klima 
(Climate Smart Communities, CSC) Eta New York la, ki sipòte efò lokal yo pou reponn 
ak defi ekonomik, sosyal ak anviwònmantal ke chanjman klimatik la poze yo. Dènye pri 
pou faz sètifikasyon an make 10yèm anivèsè pwogram sètifikasyon an epi li genyen 15 
gouvènman lokal k ap poze aksyon pou diminye risk epi adapte ak chanjman klimatik la, 
ki enkli kat ki te reyalize pi wo nivo sètifikasyon nan kad pwogram nan.  
  
“Eta New York pa ka konbat kriz klima a pou kont li, epi nou bat bravo pou kominote 
lokal yo dèske yo kanpe avèk nou epi pran mezi pou diminye emisyon yo, pwoteje 
rezidan lokal yo, epi kreye travay ekolojik pou lavni,” Gouvènè Hochul te deklare. "Nou 
dwe kite tè a pi byen ke jan nou te erite l la, epi pwogram tankou sa asire ke nou 
kontinye konstui yon New York ki pi sekirize epi pi an sante pou jenerasyon k ap vini 
yo."  
  
Depatman Prezèvasyon Anviwònman (Department of Environmental Conservation, 
DEC) Eta New York la, te anonse tou pwochen Pwogram Rabè Minisipal sou Veyikil 
Zewo Emisyon (Zero-Emission Vehicle, ZEV) DEC a, ki mete disponib 750,000 dola 
pou minisipalite yo achte oswa lwe flòt veyikil leje - ak mwayen zewo emisyon. Veyikil 
zewo emisyon sa yo ap ede Eta New York reponn ak egzijans rediksyon emisyon gaz 
efè sèr yo nan kad Lwa sou Lidèchip Klimatik ak Pwoteksyon Kominotè (Climate 
Leadership and Community Protection Act) (Climate Act) Eta New York la.  
  
Komisè pa enterim Depatman Prezèvasyon Anviwònmantal Eta New York la, Sean 
Mahar, te deklare, "Kominote Entelijan fas a Klima New York ki pi resan yo demontre 
yon angajman nan aksyon klimatik k ap ede atennn objektif anbisye Eta a. Lè yo 

reyalize sètifikasyon antanke yon Kominote Entelijan fas a Klima, minisipalite yo ap 
ekonomize enèji, fè pwomosyon dirabilite, ogmante transpò a zewo emisyon, epi 
diminye polisyon. Kominote sa yo se patnè ki enpòtan k ap soutni efò kontini Gouvènè 
Hochul pou diminye emisyon gaz efè sèr yo epi fè yon tranzisyon ekitab pwogrese vè 
yon avni pwòp, ekolojik e DEC a pa ka tann pou kontinye travay ak patnè nou yo nan 
gouvènman lokal atravè eta a pou diminye emisyon gaz efè sèr yo epi konbat chanjman 
klimatik la.”  
  
Prezidan ak Direktè Egzekitif Jeneral NYSERDA, Doreen M. Harris, te 
deklare, “NYSERDA fyè pou travay ak Depatman Prezèvasyon Anviwònmantal la pou 
sipòte Kominote Entelijan fas a Klima ki fè limyè sou fason aksyon lokal yo ka diminye 
emisyon yo epi diminye risk chanjman klimatik la. Anpil nan minisipalite sa yo te 
anbrase mezi enèji pwòp ak efikasite enèji pou vin Kominote Enèji Pwòp, ki domontre 
ke yo sou ban devan nan eksplwate dènye teknoloji yo pou konstui yon avni ki pi sen, pi 
dirab pou rezidan yo."  
  
Pou reyalize sètifikasyon Kominote Entèlijan fas ak Klima a, gouvènman lokal yo 
akimile pwen pou planifikasyon ak mizanplas aksyon ki diminye emisyon gaz efè sè yo 
epi amelyore rezistans kominote yo fas ak chanjman klimatik la k ap vin pi grav yo. Nan 
kad anons sa, kat minisipalite te sètifye epi resètifye nan nivo ajan, pi wo nivo 
reyalizasyon ki disponib nan pwogram nan. Onz kominote te reyisi reponn a kritè pou yo 
rekonèt oswa resètifye kòm lidè nan sètifikasyon nivo bronz.  
  
Kominote Entèlijan Fas ak Klima ki Sètifye nivo Ajan yo  
Vil New Lebanon nan Konte Columbia, vilaj Dobbs Ferry nan Konte Westchester, ak 
Konte Schenectady, tout rive nan nivo ajan nan faz sa. Konte Tompkins te resètifye 
apre li te sètifye anvan nan nivo ajan ane pase.  
  
Kèk minisipalite te resevwa finansman tou atravè divès sibvansyon, ki genyen ladan yo 
pwogram sibvansyon pou Kominote Entelijan fas a Klima DEC a. Pwogram sibvansyon 
an ki te tabli an 2016, sipòte gouvènman lokal yo pou reyalize mezi sètifikasyon yo 
mete anplas pwojè ki redwi emisyon gaz a efè sè yo epi bati rezilyans fas ak enpak 
chanjman klimatik yo.  
  
Pa egzanp, an 2017, Dobbs Ferry ki te sètifye ajan te resevwa apeprè 307,000 dola nan 
men DEC pou renove etablisman Embassy Center vilaj la posede pou sèvi kòm yon 
estasyon refwadisman ak chofaj ak sant rechaj. Sant lan gen kouran rechaj pou bay è 
kondisyone oswa chofaj epi pou chaje estasyon yo pandan yon koupi kouran ki 
pwolonje. An 2016, yo te bay Konte Tompkins 355,000 pou depatman dechè solid li pou 
tabli yon estasyon transfè santralize pou aksepte rès manje nan sant resiklaj ak dechè 
solid li a.  
  
Anplis, Pwogram Minisipal DEC a pou Veyikil Zewo Emisyon (ZEV) a, ki ofri rabè pou 
minisipalite yo ajoute veyikil zewo emisyon nan flòt yo ak sibvansyon pou enstale 
estasyon rechaj machin pou itilizasyon piblik, yo te bay Konte Schenectady County yon 
rabè 15,000 dola pou de veyikil batri elektrik an 2022, epi New Lebanon ki sètifye ajan 



te resevwa yon sibvansyon 16,000 dola pou de estasyon rechaj veyikil elektrik Nivo 2 
an 2017.  
  
Kominote Entèlijan Fas ak Klima ki Sètifye Bwonz  
Nouvo kominote ak Kominote Entèlijan fas ak Klima ki resètifiye bwonz yo se:  
  

Rejyon Kapital  
Vil Copake, Konte Columbia  
  
Hudson Valley  

• Vilaj Bronxville, Konte Westchester  
• Vil Mamaroneck Konte Westchester – (resètifye)  
• Vilaj Mamaroneck, Konte Westchester – (resètifye)  
• Vilaj Nyack, Konte Rockland (resètifye)  
• Vil Ossining, Konte Westchester  
• Vil Rye, Konte Westchester  
• Vil Saugerties, Konte Ulster (resètifye)  

  
Long Island  
Vilaj Sag Harbor, Konte Suffolk  
  
Western New York  
Vil Evans, Konte Erie  
Vil Porter, Konte Niagara  

  
Pou jwenn yon lis konplè aksyon ki reyalize pa Kominote Entèlijan fas ak Klima ki 
sètifye ak lòt kominote yo, gade rapò sètifikasyon anliy lan ke ou ka jwenn sou sitwèb 
Kominote Entelijan fas a Klima a.  
  
Direktè Egzekitif Asosyasyon Konte Eta New York yo, Stephen J. Acquario te 
deklare, "Kominote Entelijan fas a Klima ak Rabè Minisipal pou Zewo Emisyon an se 
pwogram krisyal pou bay gouvènman lokal yo kapasite pou poze aksyon ki desizif kont 
chanjman klimatik la ak pou oryante tranzisyon an vè yon avni ki pi vèt. Nouvo 
finansman ki anonse jodi a, ap ekipe konte yo ak resous ki nesesè pou inove epi mete 
anplas estrateji ki diminye emisyon gaz efè sè yo epi favorize kwasans ekonomik ak 
rezilyans. Nou felisite Gouvènè Hochul ak lidè eta ak lokal nou yo pou angajman yo pou 
pwoteje anviwònman an epi fè dirabilite a pwogrese."  
  
Direktè Egzekitif Asosyasyon Komin Eta New York, Gerry Geist, te 
deklare, "Pwogram Kominote Entelijan fas a Klima a se yon lòt egzanp gouvènman 
lokal k ap travay men nan men ak eta a pou reyalize objektif pataje yo. Nou fyè ke anpil 
nan manm vil nou yo nan eta a te pran yon wòl lidèchip nan inisyativ sa, e sa se yon lòt 
prèv de sa gouvènman lokal yo ka akonpli pou kominote yo.”  

Direktè Egzekitif Konferans Majistra New York (New York Conference of Mayors, 
NYCOM), Barbara Van Epps te deklare, "Nan kad angajman kontini NYCOM pou 
dirabilite ak rediksyon emisyon gaz efè sè, nou kontan pou soutni Pwogram Rabè 
Minisipal pou Veyikil Zewo Emisyon (ZEV) Kominote Entelijan fas a Klima Eta New York 
la. Inisyativ sa bay vil ak vilaj yo kapasite pou transfòme objektif anviwònmantal yo an 
aksyon. Lè nou motive pou adopte veyikil elektrik minisipal, n ap fè yon gwo pa pou 
diminye emisyon yo, amelyore kalite lè a, epi konstui flòt minisipal ki pi dirab."  
  
Pwogram Rabè Minisipal pou Veyikil Zewo an  
Yon total 750,000 dola ki soti nan DEC a disponib pou minisipalite yo aplike pou 
finansman sou baz moun ki vini anvan se li ki premye sèvi apati 25 avril 2024. DEC ap 
aksepte aplikasyon san rete jiska 27 septanm 2024, oswa jiskaske fon yo fini. Rabè yo 
disponib pou minisipalite atravè Eta a ki achte oswa lwe pou yon minimòm 36 mwa yon 
veyikil ki kalifye ki plase nan sèvis minisipal nan men yon dilè machin nan Eta New York 
ant 30 septanm 2022, ak 27 septanm 2024. Tout machin elektri, ibrid rechajab, ak batri 
a konbistib idwojèn kalifye pou rabè yo.  
  
Ou ka jwenn plis detay nan Apèl Dòf (RFA) ki pibliye sou sitwèb DEC a. Aplikasyon yo 
disponib atravè Sistèm Jesyon Sibvansyon Sistèm Finansye Global Eta New York la 
(New York State Statewide Financial System Grants Management System) isit la.  
  
Pwogram Rabè Minisipal ZEV DEC a kontinye ap soutni efò minisipal yo pou diminye 
risk chanjman klimatik la. Pami finansman yo bay jiska prezan, 1.2 milyon dola te ale 
nan minisipalite ki genyen kominote ki defavorize yo, jan sa idantifye nan kritè final 
Gwoup Travay sou Jistis Klima a (Climate Justice Working Group). Dapre Lwa sou 
Lidèchip Klima, New York dwe oryante omwen 35 pousan ak yon objektif 40 pousan 
nan benefis ki envesti nan pwogram enèji pwòp ak efikasite enèji yo nan kominote ki 
defavorize yo. Depi lansman li an 2016, Pwogram Rabè ZEV te bay yon total ki egal a 
plis pase 1.5 milyon dola pou achte oswa lwe 114 machin ibrid rechajab ak 182 machin 
tout elektrik.  
  
Se atravè Fon Pwoteksyon Anviwònmantal (Environmental Protection Fund, EPF) Eta a 
ke yo bay Finansman pou Pwogram Rabè Minisipal ZEV a. 400 milyon dola EPF la 
sipòte efò pou diminisyon risk ak adaptasyon a chanjman klimatik yo, amelyore resous 
agrikòl pou ankouraje agrikilti ki dirab, pwoteje sous dlo yo, fè avanse efò prezèvasyon 
yo epi bay opòtinite lwazi pou Nouyòkè yo.  
  
Gen plis enfòmasyon sou Pwogram Rabè Minisipal ZEV a, ansanm ak Sibvansyon pou 
Enfrastrikti ZEV Minisipal ki disponib sou sitwèb DEC a. Pou kesyon konsènan 
pwogram nan, imel ZEVrebate@dec.ny.gov oswa rele Biwo Chanjman Klimatik DEC a 
nan 518-402-8448.  
  
NYSERDA ak DEC ap travay ansanm pou sipòte gouvènman vil, komin, vilaj, ak konte 
yo nan Eta New York ki jwe yon wòl vital pou reyalize ogjektif enèji pwòp ak klima Eta a. 
Reyalizasyon sètifikasyon Kominote Entelijan fas a Kliman gouvènè lokal yo sipòte pa 
Pwogram Kominote Enèji Pwòp NYSERDA a, ki rekonèt epi rekonpanse lidèchip 

kominotè lè li bay resous teknik, zouti, ak sipò finansye pou konplete pwojè enèji pwòp 
yo. Pami 15 Kominote Entelijan fas a Klima ki sètifye ke yo rekonèt jodi a yo, yo te 
deziyen tout kòm Kominote Enèji Pwòp.  
  
Ane sa, pwogram sètifikasyon Kominote Entelijan fas a Klima a selebre 10yèm anivèsè 
li. Pwogram sètifikasyon an ki te lanse an 2014, rekonèt lidèchip ak reyalizasyon 
kominote k ap poze aksyon klimatik yo. Chak sètifikasyon valab pou senk ane. Kounye 
a gen 140 Kominote Entèlijan fas ak Klima ki sètifye nan Eta New York, 13 ajan ak 127 
bwonz. Pou li sètifye, yon kominote dwe etabli yon gwoup travay aktif nan chanjman 
klimatik ki gen ladan rezidan ak reprezantan minisipalite yo. Pifò kominote ki sètifye yo 
te reyalize envantè gaz a efè sè ki kalkile emisyon nan nivo lokal yo epi ede lidè lokal yo 
idantifye pi bon fason pou Eta New York atenn sib anbisye pou rediksyon emisyon gaz 
a efè sè yo.  
  
Pwogram entèajans Kominote Entèlijan fas ak Klima a, ki te etabli an 2009, bay direktiv 
ak sipò teknik gouvènman lokal yo pou yo pran mezi klimatik ki oryante lokalman. 
Premye etap pou vin yon Kominote Entèlijan fas ak Klima a se anrejistre pou angaje 
nan redwi emisyon yo ak adapte ak chanjman klimatik la. Jiska prezan, 412 gouvènman 
lokal, ki reprezante plis pase 9.5 milyon Nouyòkè, deja adopte angajman Kominote 
Entèlijan fas ak Klima a.  
  
Kowòdonatè Kominote Entèlijan fas ak Klima yo  
An 2022, DEC a te anonse Inisyativ Kowòdonatè Kominote Entèlijan fas ak Klima yo. 
Pwogram sa a rasanble patnè rejyonal atravè eta a pou sèvi kòm founisè sipò teknik ak 
planifikatè estratejik pou oryante gouvènman lokal yo nan devlopman inisyativ aksyon 
klimatik lokal ki fè siksè. Kowòdonatè Kominote Entelijan fas a Klima yo itilize pwogram 
sètifikasyon an kòm yon plan pou bay minisipalite sipò teknik pou ede diminye emisyon 
gaz ki lakoz efè sè danjere yo, devlope rezistans fas a chanjman klimatik la, epi 
pwospere nan nouvo ekonomi vèt la.  
  
Minisipalite yo ka aprann plis epi konekte ak Kowòdonatè Kominote Entèlijan fas ak 
Klima pou rejyon yo lè yo vizite sitwèb.  
  
Sou lidèchip Gouvènè Hochul, Bidjè 2024-25 Eta ki Adopte a genyen ladan l 12.5 
milyon pou Pwogram Sibvansyon pou Kominote Entelijan fas a Klima a, anplis 2 milyon 
dola pou Kowòdonatè Kominote Entèlijan fas ak Klima yo. Nan Kad Pwogram 
Sibvansyon pou Kominote Entelijan fas a Klima a, bidjè ane sa otorize DEC a kontinye 
bay jiska 80 pousan nan depans pwojè yo a minisipalite ki reponn a kritè pou difikilte 
finansye yo ek pou pwojè ki sitiye nan kominote ki defavorize yo. Finansman Eta a ap 
kontinye konplete ak yon sipò siplemantè nan 4.2 milya dola Lwa sou Obligasyon 
Anviwònmantal Dlo Pwòp, Lè Pwòp ak Travay Vèt la (Clean Water, Clean Air, and 
Green Jobs Environmental Bond Act).  
  
Plan Klimatik Lidè Nasyonal Eta New York la  
Ajanda klimatik Eta New York la fè apèl ak yon tranzisyon ki metodik epi ki jis ki kreye 
djòb ki soutni fanmi, ki kontinye ankouraje yon ekonomi vèt nan tout sektè epi asire ke 

omwen 35 pousan, avèk yon objektif 40 pousan, nan avantaj envestisman enèji pwòp 
yo ale nan kominote defavorize yo. Gide pa kèk nan inisyativ klimatik ki pi agresif ak 
inisyativ enèji pwòp nan peyi a, New York ap avanse yon seri efò – ki gen ladan 
program Kapital ak Envestisman New York (New York Cap-and-Invest, (NYCI) ak lòt 
politik konplemantè – pou diminye emisyon gaz ki lakòz efè sè yo a 40 pousan disi 2030 
ak 85 pousan disi 2050 konpare ak nivo 1990 yo. New York sou wout tou pou l reyalize 
yon sektè elektrisite zewo emisyon an 2040, avèk 70 pousan pwodiksyon enèji 
renouvlab vè 2030, ak netralite kabòn nan tout ekonomi an vè mwatye syèk la. Yon 
poto mitan nan tranzisyon sa a se envestisman san presedan New York pou devlope 
enèji pwòp yo, ki enkli plis pase 40 milya dola nan 64 pwojè enèji renouvlab ak 
transmisyon ki fèt sou gran echèl nan eta a, 6.8 milya dola pou redui emisyon batiman 
yo, 3.3 milya pou devlope enèji solè, prèske 3 milya dola pou inisyativ transpò pwòp ak 
plis pase 2 milya dola nan angajman NY Green Bank yo. Envestisman sa yo ak lòt 
sipòte plis pase 170,000 djòb nan sektè enèji pwòp New York la an 2022 ak yon 
kwasans plis pase 3,000 pousan nan sektè solè distribiye a depi 2011. Pou diminye 
emisyon gaz ki lakòz efè sè ak amelyore kalite lè a, New York te adopte tou règleman 
veyikil san emisyon, ki gen ladan egzije pou tout nouvo machin pasaje yo ak kamyon 
pwa lejè yo vann nan Eta a gen zewo-emisyon disi 2035. Patenarya yo ap kontinye fè 
aksyon klimatik New York la avanse avèk plise pase 400 Kominote Entelijans Klimatik ki 
anrejistre ak plis pase 130 Kominote ki sètifye, apeprè 500 Kominote Enèji Pwòp, ak pi 
gwo inisyativ kontwòl lè kominotè Eta a nan 10 kominote devavorize atravè eta a pou 
ede sible polisyon lè epi konbat chanjman klimatik la.  

